
Disghin sena minn
meta twassal id-dawl
elettriku f'Ghawdex

Kien propju disghin sena ilu meta ghall-ewwel darba
s-Sinjura Bice Mizzi, mart il-Prim Ministru ta’ dak iz-
zmien I-Avukat Nerik Mizzi inawgurat id-dawl elettriku
f’'Ghawdex. Minn dakinhar ‘il quddiem il-Gvernijiet
ma harsux lura u bagghu jsahhu I|-provista tal-
elettriku f‘din il-gzira. Dan sehh I-ewwel permezz tal-
Magna tad-Dawl (Power Station) u aktar ‘il quddiem
permezz ta’ cable li tgieghed taht il-bahar maghrufa
bhala submarine cables .

Ix-xoghol fuq il-bini tal-Power Station go Ghawdex
kien beda fl-1925 u b’kollox kienu ntefqu LM 3516,
madwar 8,230 Ewro. Din I-ispiza kienet tinkorpora
I-magni li kienu jahdmu biz-zejt u l-alternators u I-bini
tal-post, li kien jinsab fir-Rabat .

Matul is-sena ta’ wara kien tkompla x-xoghol u
f’Awwissu tal-1926 bdiet tahdem il-magna tad-dawl,
kif kienet maghrufa mal-Ghawdxin. Peress li s-sistema
kienet totalment separata minn dik ta’ Malta kien
gie deciz li jinzammu dokumentazzjonijiet separati
dwar mod spegcjali, il-konsum, sabiex ikun jista’ jsir
studju dwar kemm huwa vijabbli dan il-progett. Tajjeb
wiehed jghid li sa mill-bidu nett dan il-progett kien
jahdem bit-telf. Ghaliex filwaqt li biex jigi generat
id-dawl I-ispejjez kienu ta’ 12.389 soldi, il-prezz
tal-bejgh kull unit kien ta’ 6 soldi bhal dak ta’ Malta.
L-ewwel sena n-numru ta’ servizzi li kienu inghataw
kien ta’ 133, kollha r-Rabat, filwaqt li t-toroq kienu
twahhlu 22 lampa.

Jirrizulta li ghall-bidu, hafna mir-residenti kienu
xettic¢i dwar din is-sistema imma bil-mod il-mod bdiet
tintoghgob, u s-sena ta’ wara fir-Rabat inghataw
35 servizz iehor. Dak iz-zmien id-dawl kien ghadu
ristrett biss ghar-Rabat minhabba li I-linji tad-dawl
ma kinux ghadhom bdew jinfirxu mal-irhula I-ohra.
Wara l-ewwel sena kien hemm indikazzjoni li jekk
ikompli jinfirex dan il-progett ikun ta’ success, tant li
nsibu li I-prezz tal-generazzjoni tad-dawl naqgas ukoll
drastikament. Huwa dokumentat li |-units li gew
generati l-ewwel sena kienu ta’ 25,957 u dan tela’
ghal 40,360 fi ftit xhur. Ghalkemm ma kienx ghadu
ged isir gligh, l-ispejjez ghal generazzjoni naqsu
hafna.

Minbarra |-konsumaturi domestici jidher li bil-
mod il-mod kien beda diehel interess iehor. Insibu li
xi whud mill-ewwel progetti mdaqqsa go Ghawdex
bhall-isptar li kien maghruf bhala ‘tat-Tuberkolozi’ ir-
Rabat, u ftit wara, il-magna, li kienet tipprodudi s-silg,
kienu fost lI-ewwel li bdew juzaw id-dawl elettriku.
In-numru ta’ konsumaturi kompla jizdied b’rata tajba,
filwaqgt li dawk li kellhom is-servizz u ddecidew li
jnehhuh kien wiehed ftit li xejn.

Tajjeb li nghid li wara biss hames snin kellu jinxtara
alternator iehor b’kapacita ta’ 75 KW, u b’hekk, il-
kapacita kollha telghet ghal zewg settijiet ta’ 44KV -il
wiehed uiehor ta’ 94KW.

Ftit gabel fagqghet il-Gwerra, jigifieri fl-1940,
I-elettriku f‘Ghawdex beda jinfirex f'diversi nhawi
ohra tal-Gzira Ghawdxija. Minbarra r-Rabat fI-1937
insibu li diga kien imwassal ix-Xewkija, Ghajnsielem,
in-Nadur u I-iMgarr. Minbarra dawn l-irhula komplew
ukoll jigu inkluzi diversi dipartimenti tal-Gvern
fosthom I-isptar tal-mard li jittiehed.

Matul l-ewwel ghaxar snin is-servizz ghall-
konsumaturi domestici tela’ ghal 417 jigifieri erba’
darbiet aktar mill-ewwel sena, filwaqt li I-lampi
fit-toroq zdiedu u kien hemm 77 wahda. Anki t-telf
kompla nizel b’rata tajba tant li I-prezz tal-produzzjoni
nizel ghal 6.140 soldi I-unit, jigifieri nagas bin-nofs ta’
dak originali.

Matul it-tieni gwerra, I-affarijiet kienu differenti
f'hafna setturi. ll-Gvernatur kellu I-poter i jaghmel
ir-regolamenti ghas-sigurta tal-pajjiz. Kien gie
introdott dak li kien jissejjah “il-black out” fejn I-uzu
tad-dawl ikun kontrollat ghal zewg ragunijiet. L-ewwel
sabiex ma jkunx ta’ ghajnuna ghall-ghadu u jkunu
jafu fejn ghandhom jattakkaw, u t-tieni sabiex jigi
ffrankat iz-zejt u I-faham. Minkejja dan id-dipartiment
responsabbli mid-dawl elettriku kien gie mitlub
sabiex iwassal id-dawl f'kull binja militari jew inkella
jintalab mill-Forzi Armati. B’rizultat ta’ dan, il-konsum
f‘Ghawdex nagas drastikament matul il-gwerra imma
rega’ beda jirpilja b’rata tajba wara |-gwerra, fejn
rajna wkoll anki zieda fid-dawl tat-torog.

[I-magni li kienu jipprodu¢u d-dawl f’"Ghawdex

lejn l-ahhar tas-snin erbghin, bidu tal-hamsinijiet
bdew ibattu hafna u jikkagunaw hafna hsarat tant
li I-efficjenza nagset konsiderevolment u b’hekk,
il-prezz tal-produzzjoni rega’ zdied mhux hazin. Fl-
1949 sett ta magni godda b’kapacita ta’ 120KW gew
mixtrija u I-kapacita telghet ghal 180KW minhabba
I-limitazzjoni tal-apparat antik. Fl-istess sena inxtara
alternator iehor b’kapacita ta’ 200KW biex b’hekk
id-domanda tkun tista’ tintlahagq sewwa. Dan
l-alternator kien gie installat u beda jintuza is-sajf
tal-1951. B’rizultat ta’ dan, hafna rhula ohra li kienu
kemxejn imbieghda bdew jinghataw is-servizz ukoll.
Fost dawn kien hemm I-irhula tax-Xaghra, ta’ Kerécem
u tal-Qala. Kien propju flI-1953 li s-servizz twassal Ta’
Sannat u I-Munxar.

Sabiex ikun jista’ jitkompla r-ritmu mghaggel,
I-izvilupp gewwa Ghawdex kien gqabad f’dan is-settur
u allura d-dawl jitwassal fl-irhula kollha tal-Punent ta’
Ghawdex kien hemm bzonn ta’ pjan gdid fil-gasam
tas-sistema. L-ghazla kienet bejn zewg ghazliet: jew
jinxtara aktar apparat ghall-magna ta’ Ghawdex;
jew inkella s-sistema titqabbad mal-Power Station
ta’ Malta. FI-1954 sar studju intensiv dwar xl-ahjar
li jsir u gie deciz li jsir dak li jissejjah “submarine
cable” bejn iz-zewg gzejjer. Kien fl-1957 li beda jsir
xoghol sabiex jitgieghed dan il-cable bejn Malta u
Kemmuna u bejn Kemmuna ghal Ghawdex. Dan
kien jinvolvi hafna xoghol. Kien propju lejn I-ahhar

tal-1958 |i s-servizz elettriku beda jitwassal mill-
Power Station ta’ Malta. Bl-eccezzjoni tax-Xlendi u
ta’ Marsalforn Il-irhula kollha ta’” Ghawdex sal-ahhar
tal-1958 kellhom is-servizz elettriku mwassal fihom.
Kien propju fl-1958 li d-dawl elettriku wasal gewwa
I-Gharb. Dan mhux ghax ir-residenti ma kellhomx
fidugja f’din is-sistema imma ghax ma kienx possibbli
bhal fil-kaz ta’ xi rhula ohra fil-Punent tal-Gzira i
jinghata gabel minhabba li forza tal-magni I-antik
ma kinitx bizzejjed. Id-dawl elettriku fir-rahal tal-
Gharb gatt ma nghata permezz tas-sistema li kienet
esklussiva ghal Ghawdex permezz tal-Power Station
li kien hemm ir-Rabat imma dan ir-rahal beda jigi
servut b’din il-kumdita bis-sahha tas-submarine
cables li permezz taghhom, id-dawl kien ged jitwassal
minn Malta. Kien fil-bidu tal-1959 meta f‘Ghawdex
inghalag kapitlu f’dan is-settur, meta I-magna tad-
dawl, kif kienu jsibuha I-Ghawdxin, inghalget darba
ghal dejjem.

Matul is-snin tkomplew jitpoggew jew jinbidlu
s-submarine cables ta’ bejn iz-zewg gzejjer sabiex il-
provista li dejjem bdiet tikber tkun wahda b’sahhitha
u tajba. Kienu saru diversi xoghlijiet ta’ titjib f‘"dawn
il-cables fis-snin sittin u |-ahhar progett sar fl-2002.

Nota:
Informazzjoni principalment migbura mir-rapporti
tad-Dipartiment tad-Dawl ta’ bejn I-1926 u [-2002.

